
АРНАЙЫ ДӘРІГЕРЛІК ТОП СТУДЕНТТЕРІНЕ АРНАЛҒАН 

БЕЙІМДІК ДЕНЕ ТӘРБИЕСІНІҢ МОДЕЛІ 

 

Бұл мақалада жоғары оқу орындарында арнайы дәрігерлік топ студенттеріне дене 

тәрбиесі пәнін жүргізіп, ұйымдастыру барысында кездесетін өзекті мәселелер 

қарастырылады. Авторлар ЖОО-дағы көпжылдық тәжірибелеріне сүйене отырып, арнайы 

дәрігерлік топ студенттеріне арналған бейімдік дене тәрбиесінің моделін жасап, тәжірибеге 

енгізуді ұсынады. Дене мүмкіндіктері шектеулі студенттерді (тірек-қимыл аппараты 

зақымданған) дене тәрбиесі жаттығуларына жүйелі түрде қатыстыру арқылы 

қызығушылықтарын арттыру жолдары блоктарға бөлініп, ғылыми тұрғыдан зерттеледі. 

Жалпы модель үш блоктан тұрады. Әр блокта тірек-қимыл аппараты ауыратын студенттерді 

сауықтыру мәселелері жан-жақты зерделенеді. 

Кілт сөздер: дене тәрбиесі, арнайы дәрігерлік топ, дене жаттығулары, дене қабілеттері, 

дене шынықтыру-сауықтыру қызметі, инновациялық технология. 

Model of Adaptive Physical Education for Students of Special Medical Groups 

 

In this article the actual questions arising at the organization and carrying out of discipline of 

physical education of students of special medical groups in higher education institutions are 

considered. The authors, based on many years of experience in the University, propose to develop 

and implement a model of formation of the profile-developing environment for students of special 

medical groups. Ways to increase the interest of students with disabilities (with diseases of the 

musculoskeletal system) to systematic physical education are divided into blocks and studied from a 

scientific point of view. The General model consists of three blocks. In each block, the issues of 

rehabilitation of students with diseases of the musculo-skeletal system are comprehensively studied. 

Модель адаптивного физического воспитания  

для студентов специальных медицинских групп 
 

В данной статье рассматриваются актуальные вопросы, возникающие при организации 

и проведении занятий по дисциплине «физическое воспитание» для студентов специальных 

медицинских групп в вузах. Авторы, опираясь на многолетний вузовский опыт, предлагают 

разработать и внедрить в практику модель формирования профильно-развивающей среды 

для студентов специальных медицинских групп. Пути повышения интереса студентов с 

ограниченными физическими возможностями (с заболеваниями опорно-двигательного 

аппарата) к систематическим занятиям физической культурой разделены на блоки и 

изучаются с научной точки зрения. Общая модель состоит из трех блоков. В каждом блоке 

всесторонне изучаются вопросы оздоровления студентов с заболеваниями опорно-

двигательного аппарата. 

Ключевые слова: физическая культура, специальная медицинская группа, физические 

упражнения, физические способности, физкультурно-оздоровительная деятельность, 

инновационные технологии. 
 

 

Кіріспе 

Арнайы дәрігерлік топтардағы (АДТ) дене тәрбиесі – бұл дене шынықтырудың ең 

қажетті түрі және ерекше қасиеттерді талап етеді. Сонымен қатар, арнайы дәрігерлік топтағы 

студенттердің дене қабілеттері мен қозғалыс дағдыларының жан-жақты дамуына мүмкіндік 

жасайды. Студенттер АДТ-та шұғылдана отырып, қажетті қимыл-қозғалыс дағдыларын 

меңгеру барысында өзін-өзі жетілдіру мүмкіндігіне ие болады және дене шынықтыру-

сауықтыру қызметі арқылы әлеуметтендірудің маңызды факторы болып табылады. 

АДТ сабақтары сауықтыру және бейімдік дене тәрбиесі қағидаларына негізделеді. Дене 

жаттығуларының көп болуы және олардың вариативтілігі психикалық ауруларға байланысты 

дене жүктемесін дараландыруға, денсаулықты нығайтуға, ағзаның жұмыс қабілетін 

арттыруға және студенттерді дене шынықтыру-сауықтыру қызметіне тартуға мүмкіндік 

береді [1; 2; 3; 4]. 

Арнайы зерттеулер көрсеткендей, соңғы жылдары АДТ-да психологиялық үдерістерді, 

психомоторлық және координациялық қызметтерді қалыптастыруға ерекше көңіл бөлінуде. 

Дене мүмкіндіктері шектеулі студенттер қозғалыс қызметін орындау кезінде оң 

эмоционалдық-психологиялық ақуалды қажет етеді [5; 6; 7]. 

Денсаулығында ауытқулары бар студенттердің дене шынықтыру-сауықтыру қызметі 

олардың білім беру үдерісіне бейімделу дәрежесінің көрсеткіші болып табылады [8; 9]. 

Студенттер арасында дене тәрбиесі мен спортты танымал ету қажеттілігі олардың жеке 

басының сұраныстары мен құқықтарын қамтамасыз ету ғана емес, сонымен қатар даму 

ерекшеліктерімен, өмір сүру жағдайының тұрақты өзгеруімен, сондай-ақ қоғамның жоғары 

білікті мамандарды даярлауға «әлеуметтік тапсырысымен» байланысты [10]. 

Бұл ережелер «Қазақстан Республикасындағы дене шынықтыру және спорт туралы» 

Заңының 19-бабында нақты көрсетілген [11]. Сонымен қатар, Қазақстан Республикасында 

білім беруді дамытудың 2011–2020 жылдарға арналған мемлекеттік бағдарламасында 

mailto:zhandos-1978@mail.ru


ЯСАУИ УНИВЕРСИТЕТІНІҢ ХАБАРШЫСЫ, №3, 2020 
 

226 

 

 
 

денсаулық сақтау саласындағы бірқатар міндеттер анықталады, оның бірі білім 

алушылардың дене тәрбиесінің қазіргі заманғы инновациялық технологияларын дамыту 

болып табылады [12]. Аталған заңды және Қазақстан Республикасы Президентінің 

жолдауларын орындау үшін Үкімет мәжілісінде білім беру үдерісі, денсаулық сақтау 

мәселелері түрлі деңгейдегі мамандар мен басшылардың қызу талқылауына айналып, 

жетекші ғалымдардың назарын аударды. 

Алайда, оқу орындарында дене тәрбиесі жөніндегі қолданыстағы бағдарламалардың 

тиімділігі аз, себебі ағзаның функционалдық жағдайы туралы жедел ақпараттың жоқтығынан 

жеке-сараланған тәсілге көңіл бөлінбейді, дене тәрбиесіне бөлінген сағаттар саны 

жеткіліксіз. Сондықтан арнайы дәрігерлік топ студенттері үшін инновациялық  

педагогикалық технологияларды әзірлеу және енгізу қажет, ол дене тәрбиесінің маңызды 

міндеттерінің бірі болып табылады. 

Дене тәрбиесі арқылы студенттерде өз мүмкіндіктеріне саналы қарым-қатынас 

қалыптасады, ағзаның толыққанды жұмыс істеуі үшін қажетті дене жүктемесінің алынуына, 

сондай-ақ дене жаттығуларымен жүйелі түрде шұғылдануға деген қажеттілік пайда болады. 

Дене мүмкіндіктері шектеулі студенттер үшін ЖОО жағдайында сауықтыру білім беру 

ортасын құру өте маңызды. 

Жұмыстың мақсаты – мемлекеттік ЖОО-да арнайы дәрігерлік топ студенттеріне 

арналған бейімдік дене тәрбиесінің моделін теориялық және эксперименттік тұрғыдан 

негіздеу.  

Бұл модельді біз ағзаны нығайтуға, оның бейімделу мүмкіндіктерін іске асыруға, әрбір 

жеке тұлғаның өзін-өзі белсендіруге және әлеуметтендіруге бағытталған дене шынықтыру-

сауықтыру қызметінің инновациялық технологиясы ретінде қарастырдық. 

Бейімдік дене тәрбиесі қоғамның барлық мүшелері үшін тең жағдай жасауға мүмкіндік 

береді, олардың қоғамдық, мәдени, дене шынықтыру-спорт өміріне қатысу мүмкіндігін 

қамтамасыз етеді. 

Модельді әзірлеу арқылы, біз бейімдік дене тәрбиесі көмегімен келесі міндеттерді 

шешуді көздедік: 

- дене мүмкіндіктері шектеулі студенттерге сауықтыру бағытындағы 

ұйымдастырушылық-педагогикалық жағдайлар жасау; 

- дене тәрбиесі арқылы денсаулықты нығайтуға және ғылыми сауаттылық пен 

білімділікке тұрақты қызығушылықты қалыптастыру; 

- ағзаның сыртқы ортаның қолайсыз факторларының әсеріне және психоэмоциялық 

күйзеліске төзімділігін қамтамасыз ететін дене шынықтыру-сауықтыру қызметінде 

мотивациялық қажеттілікті қалыптастыру.  

Бейімдік дене тәрбиесі – дене мүмкіндігі шектеулі, тірек-қимыл аппараты зақымданған 

адамдардың дене, когнитивтік және психикалық қабілеттерін дамытуды дараландыру 

негізінде оқыту, тәрбиелеу, сауықтыру және дамыту міндеттерін сапалы шешуге мүмкіндік 

беретін ұйымдастырушылық-педагогикалық жағдайлар, оңалту іс-шаралары мен 

педагогикалық технологиялар кешені болып табылады. Сонымен қатар, бейімдік дене 

тәрбиесі қозғалыс белсенділігі мен салауатты өмір салтын қалыптастыруға, жүргізуге, өзін-

өзі жетілдіруге, денсаулықты сақтау жағдайларын жасауға тұрақты мотивацияны құрудан 

тұрады, сол арқылы мамандықты меңгеруге, өмір сапасын арттыруға ынталандырады. 

Модельдің мақсаты интегралдық тәсіл негізінде денсаулықты сақтау және нығайту 

болып табылады. Біз қарастырған модель арнайы дәрігерлік топтардың оқу үдерісін 

жетілдіруге арналған үш блоктан тұрады (1-сурет). 

1-блок. Тірек-қимыл аппараты зақымданған студенттерге арналған бейімдік дене 

тәрбиесінің ұйымдастыру-педагогикалық жағдайлары. Ұйымдастыру-педагогикалық 

жағдайлар ЖОО әкімшілігінің, педагогтардың, дәрігерлердің, психологтардың, дене тәрбиесі 

мамандарының және мүмкіндіктері шектеулі студенттердің білім беру үдерісіне қатысатын 

барлық құрылымдық бөлімшелердің үйлестірілген іс-әрекеттерін қамтиды.  

Осы блоктың құрамдас элементтері келесі міндеттерді көздейді: бейімделген білім беру 

ортасын құруға қабілетті жоғары білікті мамандарды тарту; оқу-әдістемелік кешен құру; 

оқыту және бақылау технологиялары негізінде жеке оқыту бағдарламаларын әзірлеу. 

Ұйымдастыру-педагогикалық жағдайларды жүзеге асыру үшін Қорқыт Ата 

университетінде жүзу бассейні бар спорттық кешені пайдалануға берілді, ауру 

ерекшеліктерін есепке алатын жабдықтар алынды. Дене тәрбиесі кафедрасының базасында 

сауықтыру орталығы құрылды. Дәрістік сабақтар жалпы лекте, осы оқу түріне бөлінген оқу 

сағаттарын сақтай отырып, негізгі оқу жоспары бойынша өткізілді. Дәрісханалық жүктеме 

практикалық сабақтар үшін қарастырылған сағаттарды қысқарту есебінен азайтылды. 

Өзіндік жұмысқа және «дене тәрбиесі» пәніне сағат саны көбейтілді. Осындай өзгерістер 

арқылы сабақты тиімді ұйымдастыру және тиісті әдістемелік қамтамасыз ету нәтижелі 

болды. 

1-сурет – Тірек-қимыл аппараты ауыратын студенттерге арналған  

бейімдік дене тәрбиесінің моделі 
 

Интегралдық тәсіл негізінде денсаулықты сақтау және нығайту 

Тірек-қимыл аппараты зақымданған студенттерге арналған бейімдік-дамыту білім 

беру ортасының ұйымдастыру-педагогикалық жағдайлары 
 

Жоғары білікті 

мамандарды 

тарту 

Оқу-әдістемелік 

кешенін құру 
Оқытудың жеке 

бағдарламаларын әзірлеу 

Арнайы-дәрігерлік топтағы тірек-қимыл аппараты зақымданған студенттерге 

арналған оңалту-түзету іс-шаралары 

АДТ студенттерін әлеуметтік, 

педагогикалық, медициналық 

оңалту бағдарламаларын әзірлеу 

және апробациялау 

Оқу жүктемесінің 

өзгеруі 

Психологиялық 

тренингтер 

Дәрігерлік-педагогикалық бақылау 

Арнайы-дәрігерлік топтағы тірек-қимыл аппараты зақымданған студенттерге 

арналған дене шынықтыру-сауықтыру қызметіндегі педагогикалық технологиялар 

Модульдік-

рейтингтік жүйені 

енгізу 

Дене жүктемесін 

оңтайландыру, 

рекреациялық 

бағдарламаларды әзірлеу 

Тұлғаның даму 

құндылықтарын, 

салауатты өмір салтын 

қалыптастыру 

2-блок. Оңалту-түзету іс-шаралары. Құрамдық элементтер келесі міндеттерді 

көздейді: тірек-қимыл аппараты зақымданған студенттерге арналған әлеуметтік, 

педагогикалық, медициналық оңалту бағдарламаларын әзірлеу; оқу жүктемесін өзгертуді 

келісу; психологиялық тренингтер; дәрігерлік-педагогикалық бақылау, коммуникациялық 

қабілеттілікті дамыту және әлеуметтік бейімдеу. Түзету-оңалту бағдарламасына емдік-

сауықтыру массажы, бассейнге бару кіреді. Мұндай кешендік тәсіл денені сауықтырудан 

басқа, ағзаның бейімделу мүмкіндіктерін арттыруға, иммундық жүйені нығайтуға мүмкіндік 

береді. 

3-блок. Дене шынықтыру-сауықтыру қызметіндегі педагогикалық технологиялар. 
Құрамдық элементтер келесі міндеттерді көздейді: бейімдік дене тәрбиесінің белсенді 

компоненті ретінде және оқу үдерісінің сапасын арттыру үшін модульдік-рейтингтік жүйені 

енгізу; дене жүктемесін оңтайландыру есебінен дене тәрбиесі жүйесін жетілдіру, денсаулық 

жағдайын түзету үшін рекреациялық бағдарламаларды әзірлеу; жеке тұлғаны дамыту 

құндылықтарын, салауатты өмір салтын қалыптастыру. 

Дене тәрбиесі кафедрасы ректорат, деканат және сауықтыру орталығы арасындағы 

байланыстырушы буын болып табылады, сондай-ақ АДТ-қа жатқызылған студенттермен 

дене шынықтыру-сауықтыру қызметін жүргізудің кепілі ретінде әрекет етеді. 

Оның құзіретіне кафедрада дене жүктемелерін саралау негізінде оқу үдерісін 

оңтайландыруға бағытталған педагогикалық жағдайларды ұйымдастыру, дене шынықтыру-

сауықтыру қызметіне студенттерді тарту кіреді. Сонымен қатар, кафедраға жоғары білікті 

мамандарды тарту, ЖОО-ның барлық құрылымдық бөлімшелерінің өзара іс-қимылын 

қамтамасыз ету, мекемелермен денсаулық мониторингін ұйымдастыру бойынша байланыс 

орнату құқығы берілген. 

Интегралдық тәсілдің әдістемесі негізінде біз: дене шынықтыру-сауықтыру қызметінің 

педагогикалық технологиялары, денсаулық мәдениетін, салауатты өмір салтын 

қалыптастыру, тестілеу мен семестрлік бақылау негізінде дене жүктемесін оңтайландыру, 

рекреациялық сабақтарды есепке ала отырып, оқытудың модульдік-рейтингтік жүйесін 

қолдануды қарастырдық. 

Модульдік-рейтингтік жүйе – білім беру компонентін және көлемі мен қарқындылығын 

біртіндеп арттыра отырып, сондай-ақ педагогикалық, медициналық-биологиялық және 

психофизиологиялық бақылауды пайдалана отырып модульдер бойынша дене жүктемесін 

іске асыруды көздейді. 

Дене жүктемесі сауықтыру-түзету сипатында болады және ағзаның функционалдық 

мүмкіндіктерін арттыруға, дене бітімі мен омыртқаны ұстап тұруға, сенсомоторлы және 

психомоторлық қабілеттерін дамытуға мүмкіндік беретін бұлшық еттерді нығайтуға 

бағытталған. 

Дене жаттығулары бірінші кезекте дене жүктемесі ретінде емес, құрдастарына, 

оқытушыларға, бейімдік дене тәрбиесі арқылы жеке тұлғаның әлеуметтену үдерісін 

жеделдетуге мүмкіндік беретін дене белсенділігінің өсуіне бағытталған сауықтыру құралы 

ретінде қарастырылады. 

Жылдық оқу модулі 44 аптадан тұрады, оның ішінде бірінші және екінші академиялық 

кезең кіреді. Бұл ретте студенттің үлгерімін бағалаудың рейтингтік жүйесі ескеріледі. 

Бірінші және екінші жарты жылдықта екі модульден тапсырады. 

Әрбір модульде жеке тұлғаның бейімделу жағдайына, диагнозына және дене 

дайындығының деңгейіне байланысты дене жүктемелердің мақсаттары, міндеттері, 

бағыттылығы анықталған. Бұл жеке-сараланған тәсілді қамтамасыз етеді. 

Әрбір модуль, өз кезегінде, пәннің бірінші және екінші модульдеріне бөлінеді және 

шешілетін міндеттерге байланысты үш кезеңге ие: созылмалы, өтпелі, базалық. 

Созылмалы кезең – дене жүктемесінің жиынтығымен, ағзаны тірек-қимыл аппаратын 

түзетуге бағытталған арнайы жүктемеге біртіндеп жеткізумен сипатталады. 

Өтпелі кезең – дене жүктемесінің біртіндеп жоғарылауын және оның қарқындылығын 

арттыруды көздейді. Базалық кезең – аэробтық, жалпы, арнайы, жылдамдық-күш, төзімділік, 

және басқа да дене қабілеттерін дамытуға бағытталған құралдар мен әдістердің әр түрлі 

жиынтығымен негізгі дене жүктемені қамтиды. Аурудың дәрежесіне байланысты түзету 

жаттығулары таңдалды. Бейімделу жаттығулары сессия және демалыс кезеңінде 

жоспарланды. Орта қарқынды дене жүктемесі белсенді демалыс құралдарын пайдалана 

отырып дербес орындалды. 

Рейтинг жүйесі «дене тәрбиесі» пәні бойынша студенттердің оқу іс-әрекетінің барлық 

түрлерін интегралды бағалау балымен көрсетілген. Оның мақсаты рейтингтік жүйеде сапаны 

кешенді бағалаудан тұратын жинақтау болып табылады және оқудың барлық кезеңінде 

студенттердің жүйелі жұмысын жетілдіру үшін қолданылады. 

Бұл жүйе педагогикалық бақылау технологиясын қолдануға негізделген және ағымдағы 

және аралық бақылауды қамтиды. Ағымдағы бақылау – бұл оқу модулі, академиялық кезең 

және оқу жылы ішінде білімді меңгеру деңгейін үздіксіз жүзеге асыратын сабақтар 

барысында жүзеге асырылады. 

Аралық бақылау оқу материалын меңгеру деңгейі мен барысын жүйелі тексеру және 

бағалау мақсатында оқытушымен жүргізіледі. Аралық бақылау пән бойынша сынақ түрінде 

әр академиялық кезең аяқталғаннан кейін сессия кезеңінде жүзеге асырылады. 

Пәнді меңгеру оқу модульдері бойынша балл санымен анықталатын сынақпен 

аяқталады. Қорытынды баға дене дайындығының деңгейін анықтауға және салауатты өмір 

салты мен денсаулықты нығайту мәселелері бойынша теориялық білімді қалыптастыруға 

мүмкіндік береді. Сынақ және емтихан сессиясы кезінде сабақтар алдын ала келісім 

бойынша студенттерге қолайлы уақытта өткізіледі және жүйке жүйесіндегі психикалық 

шиеленісті шешуге бағытталады. 

Жазғы демалыс кезінде студенттер жеке бағдарламалар бойынша алған қозғалыс 

дағдылары мен дене қабілеттерін жетілдіреді. Өзін-өзі бақылау бастапқы өлшем бірліктеріне 

қатысты жүзеге асырылды (саны, реті, метр, минут және т.б.). 

Егер дене жүктемесі ағзаның функционалдық мүмкіндіктеріне қатысты болған 

жағдайда ғана қозғалыс белсенділігіне қажеттілік қалыптасуы мүмкін. 

Оқытудың барлық кезеңінде дене жүктемесі жеке тұлғаның функционалдық 

мүмкіндіктеріне сәйкес және ауруды есепке ала отырып біртіндеп ұлғайтылды. Сабақ спорт 

залында, таза ауада, жүзу бассейнінде өткізілді. Аэробтық аймақта жалпы төзімділікті ЖСЖ 

бойынша жүктемеге бақыланды (120–140 соғу/мин). 

Әр сабақтың соңында 8–10 минут тыныс алу гимнастикасын игеруге бөлінді. Бассейнде 

гипоксикалық мүмкіндіктерді дамыту үшін тыныс алу кідірісі бар жүзу жаттығулары 

орындалды. Бұл жалпы дамыту жаттығуларының санын қысқарту және аэробтық кезеңде 

жүктеме көлемін төмендету есебінен болды, бірақ жүктеме қарқындылығын біртіндеп 

арттыру көзделді. 

Педагогикалық эксперимент барысында жүзуге ерекше көңіл бөлінді. Жүзу жүктемесі 

жүйке жүйесін нығайтуға, шынығуға, оң эмоцияларды белсендіруге, жалпы және арнайы 

төзімділікті жетілдіруге бағытталған. Жаттығулар төмен қарқындықпен орындалды (ЖСЖ 

110–120 соғу/мин). 

Күш, жылдамдық-күш қабілеттері мен жылдамдықты дамыту міндеттері кезеңнің 

негізгі міндетімен қатар шешілді және аз жүктемелерден басталды. Негізінен айналмалы 

жаттығу әдісі қолданылды. 

Психофизикалық жаттығу элементтері әрбір сабақта қолданылды. Осы мақсатта алға 

қойылған міндеттерге байланысты 5-10 минут уақыт бөлінді. Психофизикалық жаттығу 

физиологиялық үдерістерді (тыныс алу, бұлшық ет тонусы) реттеп қана қоймай, психикалық 

(көңіл бөлу, қабылдау) және психомоторлық қызметтердің дамуына мүмкіндік берді. 

Емтихан сессиясы мен демалыс кезінде әр студент алдында аэробтық мүмкіндіктерді 

қол жеткізілген деңгейде ұстап тұру міндеті қойылды. 

Педагогикалық эксперимент дәстүрлі жүйемен салыстырғанда АДТ-да дене 

шынықтырумен айналысудың ұсынылған модульдік технологиясының артықшылығын 

көрсетті. Сабақ тек оқу үдерісінде ғана емес, сонымен қатар емтихан сессиясы мен демалыс 

кезінде дене жаттығуларының жеке кешендерін қамтитын сауықтыру жаттығулары 

бағдарламасы бойынша жүргізілді. 

Сауықтыру жаттығуларының бағдарламасы сауықтыру-түзету сипатында болды. Және 

бұлшық ет топтарын қалыптастыруға бағытталған дене жаттығуларының арнайы кешендерін 

оқу үдерісіне енгізу арқылы ағзаның резервтік және бейімдеу мүмкіндіктерін арттыруға, 

статикалық жаттығулардың көмегімен арқа, іш, иық белдеуінің бұлшық ет топтарын 

дамытуға бағытталған.  

Бағдарлама аралық бақылау нәтижелері бойынша әр академиялық кезеңнен кейін 

түзетілді. Рекреациялық бағдарлама арқылы студенттер сауықтыру бағытындағы жыл бойғы 

жаттығуларды орындады. 

№1 кестені талдаудан эксперимент аяқталғаннан кейін эксперименттік топтағы осы 

бағдарлама бойынша сабақтардан өсу әсері байқалатынын көруге болады.  
 

1-кесте – Экспериментке қатысушылардың дене дайындығы көрсеткіштерінің 

динамикасы 
 

Бақылау жаттығулары Топтар БТ-І БТ-ІІ ЭТ 

көрсеткіштер мәні (М±σ), Р < 0,05 кезінде 

1. Уақытты есепке алмай үздіксіз 

жүзу (мин) 

дейін 20±2,3 20±1,6 20±2,4 

кейін 18±3,6 25±2,68 35±3,2 

өсімі,% -10,00 +25,00 +75,00 

2. Еденде іште керіліп жатып кеуде 

мен аяқты көтеру, қолдары бас 

артында (с) 

дейін 24±0,3 20±0,17 18±0,8 

кейін 23±0,4 22±0,6 32±0,5 

өсімі,% -4,20 +12,00 +77,00 

3. Еденде отыру қалпынан 

тығыздалған доп лақтыру (см) 

дейін 503±0,2 480±5,2 450±4,6 

кейін 508±1,1 530±5,8 510±6,6 

өсімі,% +0,99 +10,40 +13,10 

4. Эстафеталық тест (сиқырлы таяқ) 

(см) 

дейін 18±2,3 18±1,6 19±1,9 

кейін 17±3,6 16±2,5 15±2,3 

өсімі,% -5,60 -11,12 -21,06 

5. Қозғалыстағы тепе-теңдікті ұстап 

тұру қабілеті 

дейін 2,33±0,23 2,47±0,19 2,68±0,41 

кейін 2,31±0,19 2,39±0,16 2,55±0,24 

өсімі,% -0,90 -3,20 -4,80 

6. Бұлшық еттердің күші мен 

төзімділігі  

дейін, әлсіз 100,00% 100,00% 100,00% 

кейін, әлсіз 16,30% - - 

қанағаттанарлық 28,70% 37,50% - 

жақсы 55,00% 62,50% 100,00% 
 

Кестеден эксперименттік топ студенттерінің барлық бағалау тестілері бойынша 

функционалдық және бейімделу мүмкіндіктері мен дене дайындық деңгейінің жақсарғанын 

көруге болады. Медициналық карталарды талдау негізінде арқа бұлшық еттерінің күші мен 

төзімділік көрсеткіштері 100%-ға жақсарды. 

Дене тәрбиесі мұғалімі арнайы дайындықпен, патология негізін, ағзаға түсетін дене 

жүктемесінің әсерін білуі керек. Ол диагноз қойған дәрігердің тапсырмаларын және 

ұсынылған дене жаттығуларының түрлерін, орындау мөлшерін, ырғағын, ұзақтығын және 

шынықтыру поцедуларын ескеруі қажет. Мұғалім міндетті түрде студенттің жүктемені 

көтеруін, жүрек соғысын, тыныс алуын, шаршаудың сыртқы белгілерін үнемі бақылап 

отыруы керек. 

Мұғалім дене тәрбиесінің рөлін және студенттің денсаулығын нығайту үшін шыңдау, 

рационалды тамақтану, өзін-өзі бақылау, өзіндік жаттығуларды орындауға бағытталған 

(шаңғымен серуен, мөлшерлі жүру және жүгіру және т.б.) жан-жақты қалыптасқан 

теориялық білімі болуы қажет. Жаттығу барысында тамыр соғу жиілігін, тыныс алуды, дене 

түсін және студенттің жалпы жағдайын қадағалап отыру керек. Күз және көктем 

мезгілдерінде дәрумендерді барынша көп пайдалануға назар аударған дұрыс (әсіресе С және 

Е дәрумені) [13]. 

Тыныс алу мүшелері ауруы кезінде жаттығуларды таза ауада топтық әдіспен орындап, 

ал қыс мезгілінде жаттығуды ғимарат ішінде жүргізген тиімді. Залды желдетіп, ылғалды 

тазалап, мүмкіндік болса кварц жүргізіп, гигиеналық талаптарға сай болуын қадағалаған 

жөн. 

Сайып келгенде денсаулық көптеген факторларға тәуелді болып келеді. Көптеген өзара 

байланыстылық пен себеп-салдарды айқындау әдісі арқылы студенттердің денсаулығын 

қалыптастыратын жекелеген факторлардың рөлін анықтауға болады. Мәселеге бұл тұрғыдан 

келу факторларды денсаулыққа қауіпті факторлар және оны нығайтатын факторлар деп бөліп 

алуға мүмкіндік береді. Алайда, сауықтыру шараларын іске асыру үшін істелінетін әрекеттің 

қайда, неге бағытталғандығын ғана емес, фактордың өз табиғатын да білу керек. 

Студенттердің денсаулығына әсер ететін фактор атаулының бәрі өз табиғаты жағынан үш 

негізгі топқа бөлінеді: биологиялық факторлар тобы, қоршаған орта факторларының тобы 

және әлеуметтік-экономикалық факторлар тобы. 

Биологиялық қауіпті факторлар тобына тұқым қуалайтын ауыр зардап пен ауытқудың 

асқынуын жатқызады. Миопия, сколиоз тәрізді кең тараған аурулардың тұқым қуалайтын 

ерекшелігі бар екені белгілі. Қоршаған ортаға тән қауіпті факторлар тобына қолайсыз 

климаттық-географиялық жағдайлар және өмір сүретін ортаның зиянды химиялық заттармен 

ластануы жатады. Әлеуметтік-гигиеналық қауіпті факторлардың ең бастылары – 

гипокинезия (қимыл белсенділігінің жеткіліксіздігі), оқу жүктемесінің тым көптігі, тиімді 

тамақтанбау, ұйқы, оқу сабақтары мен демалыс режимінің бұзылуы, гигиеналық 

дағдылардың орнықпауы мен жағымсыз әдеттердің орын алуы [14].  

Адам денсаулығының қалыптасуына әсер ететін факторлардың күрделі кешенінің 

ішіндегі басты орындардың бірін қимыл-қозғалыс иеленеді. Қазіргі медицина бір уақыт 

ішінде адам ағзасының өсуі мен дамуына септігін тигізетін, оның денсаулығын нығайтуға 

жағдай туғызатын, көптеген ауруларға ем болатын дене тәрбиесі жаттығуларынан өзге жан-

жақты пайдалы нәрсені қазіргі таңда білген емес. 

Қимыл-қозғалысты денсаулық негізі ретінде қарай отырып, оның сауықтырғыш 

ерекшелігі бірқатар жағдайды толық әрі дұрыс сақтағанда ғана мүмкін екенін есте ұстау 

керек. Қимыл-қозғалыс әр түрлі болуға тиіс, ал олардың саны ағзаның биологиялық 

қажеттігіне сәйкес және жекелеген органдар мен жүйелердің морфофункционалдық жетілу 

дәрежесіне сай болуы қажет. 

Өкінішке орай, оқу орындарындағы медицина қызметкерлерінің қимыл-қозғалыстың 

биологиялық рөлі жайлы, жеткіліксіз немесе артықша қимыл белсенділігінің өсіп келе 

жатқан ағзаға тигізетін зиянды әсері туралы, сондай-ақ әр түрлі жастағы балалар мен 

жасөспірімдердің тәуіліктік қимыл белсенділігіне берілетін гигиеналық нұсқаулар жөніндегі 

білімдері жеткілікті деңгейде емес. 

Қимыл белсенділігімен қатар, шынығудың да адам ағзасына тигізер пайдасы орасан 

зор. Шынығу – бұл қоршаған ортаның әр түрлі әсерлеріне ағзаның тез бейімделуіне 

мүмкіндік беретін шаралар жүйесі. 

Шынығу – денсаулықты нығайтудың негізгі құралдарының бірі. Табиғаттың табиғи 

факторларын (ауа, сау, күн сәулесі) дұрыс пайдалану қоршаған орта мен патогендік 

микроорганизмдердің зиянды әсерлеріне қарсы тұруды арттыруға мүмкіндік береді. 

Техникалық өркениет біздің өмірімізге қолайлы жағдайлар жасап бере отырып, сонымен 

бірге адамды табиғаттан ұзақ мерзімге бөліп тастайтын қазіргі кезде ол аса маңызды 

мәселелердің біріне айналды [14]. 

Шынығу ауаның, судың, күн сәулесінің теріге үнемі және қайталап әсер етуі ағзада 

жылылықты реттеп отыруға бағытталған өзгерістерге негізделеді. Бұл сыртқы ортаның 

өзгерістеріне ағзаның бейімделу қабілетін арттырады. Жылуды реттеу механизмдерін қайта 

құруда орталық жүйке жүйесі басты рөл атқарады. Ыстықтың ұзақ уақыт бойы әсер етуі 

жүйкені шынықтырады. 

Ағзаның физиологиялық қызметіне әсер ететін шынығудың түрлері мен әдістері 

бойынша жүргізілген ғылым-зерттеу жұмыстары шынығуды ұйымдастырудың негізгі 

принциптерін қалыптастыруға мүмкіндік береді. 

Бірінші принцип – шынығудың біртінділігі. Егер шынықтырушы фактор біртіндеп 

ұлғайтыла берсе ғана шынығу оң нәтиже береді. Күші аз әрекеттен күші көп әрекетке көшу 

жылдамдығы ағзаның жағдайымен, осы әсерге білдірілген оның реакциясымен анықталады. 

Шынығудың алғашқы кезінде қолданылған әрбір процедура (мысалы, су құйыну) 

жүрек-тамыр және тыныс алу жүйелері тарапынан жауап беру реакциясын байқатады. Бір 

процедураны қайталап орындай беру, мысалы, температурасы бірдей суды күн сайын 

қайталап құйынғанда, дененің бұған жауап беру реакциясы барған сайын әлсіреп, ақыры 

мүлде тоқтатылады. Тітіркенгіштердің әсер-күшін арттырған кезде (одан да суығырақ су 

құйынғанда) әлгі реакция тағы да қайталанады. Қатты тоңып қалмау үшін судың немесе 

ауаның температурасын күрт төмендетуге болмайды, бірақ, сонымен бірге аз ғана төмендету 

шынығуға септігін тигізе қоймайтынын есте ұстаған жөн. 

Екінші принцип – шынығудың жүйелілігі. Шынығу барысында ұзақ үзіліс жасау 

шартты рефлекстердің біртіндеп жойылуына алып келеді. Бала кезден бастап жүйелі түрде 

шынығуға әдеттенудің маңызы зор, сонда ол керекті қажеттіліктерді өсіре түседі. 

Үшінші принцип – шынығу құралдарының көптүрлілігі. Шынығу мақсатында қандай 

да бір тітіркендіргішті ұзақ уақыт қолдану ағзаның тек осы тітіргендіргішке деген 

қарсылығын ғана арттырады. 

Сауықтыруға, дене дамуын жақсартуға және аурудың алдын алуға шынығудың зияны 

тимейтіні сияқты, шынығуға жоғарыда аталған шынығу шараларының пайдасы болмаса, 

зияны тимейді. Тек қана шынығудың әдістері мен тиісті құралдары оқушының жас 

ерекшелігі мен денсаулық жағдайынна лайықты етіп іріктеп алынуы керек. 
 

Қорытынды 
Оқу үдерісінің барлық субъектілерінің қызметін біріктіруге мүмкіндік беретін дене 

шынықтыру-сауықтыру қызметіне интегралдық қажеттілік негізінде тірек-қимыл аппараты 

зақымданған студенттер үшін бейімдік дене тәрбиесінің моделін құрудың мақсатқа 

лайықтылығы эксперимент жүзінде расталды. 

Педагогикалық эксперимент нәтижелерімен тірек-қимыл аппараты зақымданған 

студенттердің дене шынықтыру-сауықтыру қызметіне интегралдық тәсілдің артықшылығы 

анықталды, мұны ағзаның бейімделу мүмкіндіктерін сақтауға, дене және функционалдық 

дайындық деңгейін арттыруға, қозғалыс белсенділігіне тұрақты қажеттілікті 

қалыптастыруға, салауатты өмір салтын жүргізуге бағытталған инновациялық технология 

ретінде қарастыруға болады. 

Ұйымдастыру-педагогикалық жағдайлар дене мүмкіндіктері шектеулі студенттердің 

денсаулығын нығайтуға бағытталған модельдер мен оңалту-түзету іс-шаралары тұлғаның 

мәдени құзіретін қалыптастыру, өзінің кәсіби қызметін ойдағыдай жүзеге асыру және әр 

түрлі сауықтыру іс-шараларына қатысу қажеттіліктерін қанағаттандыруға мүмкіндік берді. 

Сонымен бірге, қазіргі кезде ауруды және дене ақауын болдырмауды ғана емес, әр 

түрлі органдар мен жүйелердің қызметін жақсартуды және ағзаның сыртқы әсерге жоғары 

қарсылығын қамтамасыз етуді өз міндетіне алған бүгінгі медицина денсаулық ұғымының 

аясын едәуір кеңейтіп, тереңдете түсуде. 

Алайда, адамның денсаулығында әлі де түрлі ауытқулар жоқ емес. Студенттерді 

дәрігерлік тексеруден өткізу кезінде әсіресе тонзиллит, миопия, тірек-қимыл аппаратының 

бұзылуы сияқты созылмалы аурулар жиі байқалып қалады. Бірқатар студенттерде, ағзаның 

жұқпалы ауруға қарсы тұру қабілетінің төмен екені көрінеді. Тамақтану мен дене тәрбиесінің 

дұрыс жолға қойылмауы кейбір оқушыларды май басып, семіздікке ұшыруына себеп болады. 

Тиімді қимыл белсенділігі, дұрыс тамақтану, тиімді күн режимі, шынығу, салауатты 

өмір салтына тәрбиелеу сияқты факторларды кеңінен пайдалану балалар мен 

жасөспірімдердің функционалдық-психологиялық мүмкіндіктерін және олардың оқу мен 

еңбекке деген қабілетін дамытуға қолайлы жағдай туғызады. Бұған қазіргі әлеуметтік 

құрылыс барлық мүмкіндіктерді жасап отыр. 

